
EDITORIAL 

Prof. Ass. Dr. Izet Sadiku, MD, PhD, - Drejtor i Drejtorisë së Shëndetësisë-Prishtinë 

 

 

 

Të nderuar kryeqytetas, 
 
Po bëhen dy vjet prej kur kemi filluar botimin e Revistës Shëndeti i Kryeqytetit e cila e 
ka për qëllim që të sjell infomata për shumë problem shëndetësore me 
rekomandime dhe masa që duhet ndërmarë për mbrotjen e shëndetit. 
Përmes revistës sonë po përcjellim informatat edhe për punën dhe shërbimet e reja 
ǉš Ǉƻ ƪǊƛƧƻƘŜƳ Řƻ Řƛǘš ƴš ǎƘšƴŘŜǘšǎƛƴë e kryeqyteit.  

Edhe ky numër është fokusuar te kanceri i gjirit si një prej sfidave më të mëdha shëndetësore për 
gratë në të gjithë botën. Çdo vit, miliona gra përballen me këtë diagnozë, një diagnozë që sjell me 
vete frikë, pasiguri dhe një luftë të vazhdueshme për jetë. Por, në të njëjtën kohë, ajo sjell dhe një 
mesazh të fortë për ne të gjithë ς rëndësinë e ndërgjegjësimit dhe veprimit të hershëm. 
Ne e kemi rritur angazhimin te zbulimi i hershëm si forma më e mire e parandalimit të kësaj 
sëmundje. Vetëm me një vetëdijesim të shtuar dhe kontrolla të rregullta, ne mund të shpëtojmë 
jetë. Statistikat tregojnë se kur kanceri i gjirit zbulohet në fazat e para, mundësitë e trajtimit të 
suksesshëm janë jashtëzakonisht të larta. Kjo është arsyeja pse çdo grua duhet të kujdeset për 
shëndetin e saj, duke bërë kontrollet e rregullta dhe duke njohur trupin e saj. 
 

 
 
Kjo luftë nuk është vetëm e grave që preken nga kanceri, por është luftë e gjithë neve. 
Ne jemi bashkuar për të rritur ndërgjegjësimin, për të inkurajuar kontrollin e hershëm dhe për të mbështetur gratë 
që përballen me këtë sëmundje, dhe numrat po tregojnë që po bëjmë një ndryshim të jashtëzakonshëm në 
kryeyqtet! 
Kryeqyteti ka tre mamograf për të ofruar mundësi të gjitha grave për të bërë mamografi. Mamografia është pa 
pagesë dhe kemi subvencionuar grate me kancer. 

Dr. Valdet Hashani, MD, MSc, PhD. - Specialist i mjekësisë familjare 

 

 

 

Në qendër të çdo diagnoze që tronditë, ka një histori që meriton të dëgjohet. Kanceri i gjirit nuk është vetëm 

një sfidë mjekësore, por është një udhëtim i thellë emocional, social dhe shpirtëror për gratë që përballen me të. 

Në komunitetin tonë, këto gra nuk janë thjesht paciente. Ato janë nëna, motra, profesioniste, luftëtare dhe mbi 

të gjitha, njerëz me dinjitet dhe forcë të jashtëzakonshme. 
 



7 © 2025 / Shëndeti i Kryeqytetit  



8 © 2025 / Shëndeti i Kryeqytetit 

 
 



9 © 2025 / Shëndeti i Kryeqytetit 



10 © 2025 / Shëndeti i Kryeqytetit 

  

 

 

 

 

 

      

 

Dr. Rushit Ismajli, MD, MSc. - Specialist i mjekësisë familjare 

ROLI I PROGRAMIT SPECIALISTIK TË 
MJEKËSISË FAMILJARE NË EDUKIMIN E 

MJEKUT FAMILJAR PËR KANCERIN E GJIRIT 

 

Kanceri i gjirit është një nga sëmundjet më të përhapura tek gratë dhe prek mijëra familje çdo vit.                                       

Por lajmi i mirë është se falë zbulimit të hershëm dhe kujdesit të duhur, shumë jetë mund të shpëtohen. Në Kosovë, 
mjekësia familjare ka marrë një rol të rëndësishëm në këtë drejtim, duke e përfshirë edukimin mbi kancerin e gjirit 
si pjesë të programit specialistik për mjekët familjarë. 

Mjeku familjar nuk është vetëm ai që ju ndihmon kur keni grip apo dhimbje koke. Ai është personi 
që ju njeh, ju dëgjon dhe ju udhëheq në çdo hap të kujdesit shëndetësor. Në rastin e kancerit të 
gjirit, mjekët familjarë janë të trajnuar për të vlerësuar rrezikun individual, për të këshilluar mbi 
mënyrat e parandalimit dhe për të orientuar pacientët drejt kontrolleve të nevojshme. 

Në kurrikulën e mjekësisë familjare në Kosovë, trajnimet përfshijnë njohjen e faktorëve të rrezikut 
si historia familjare, mënyra e jetesës, dhe ndryshimet hormonale. Mjekët mësojnë si të 
këshillojnë gratë për vetë-ekzaminimin e gjirit, për mamografi dhe për mënyra të shëndetshme 
jetese që mund të ulin rrezikun. 

Por roli i mjekut familjar nuk përfundon me zbulimin. Ai vazhdon edhe pas diagnozës, duke ofruar 
mbështetje emocionale, ndihmë në menaxhimin e efekteve anësore të trajtimit dhe kujdes 
afatgjatë për gratë që kanë kaluar përmes kësaj sfide, në këshillat për dietë të shëndetshme dhe 
aktivitet fizik. Mbijetesa nga kanceri i gjirit është gjithnjë e më e mundshme, dhe mjekët familjarë 
janë aty për të ndihmuar gratë të rikthehen në jetën e tyre me forcë dhe dinjitet. 

Thirrje për kontroll në QMF-të e Prishtinës 

Në kuadër të muajit të ndërgjegjësimit për kancerin e gjirit, të gjitha Qendrat e Mjekësisë Familjare në Prishtinë 
ofrojnë kontrolla të rregullta për gratë që dëshirojnë të bëjnë ekzaminim të gjirit, vlerësim të rrezikut dhe 
këshillim profesional. 

 Shërbimi është i hapur për të gjitha gratë mbi moshën 40 vjeç 

  Nuk kërkohet referim  

  Konsultimet bëhen nga mjekë të trajnuar në programin specialistik të akredituar nga RCGP 

 Vizitoni QMF-në më të afërt në lagjen tuaj dhe bëni hapin e parë drejt parandalimit. 

Dr. Violeta Haxhiaj Nobrdali, MD, MSc. - Specialist i mjekësisë familjare 

 
 

 

Rëndësia e të ushqyerit për gratë me kancer gjiri është të mbështesë procesin e shërimit, të 

forcojë sistemin imunitar dhe të përmirësojë cilësinë e jetës. Në këtë proces, fokusi duhet të jetë 
në një dietë të pasur me antioksidantë, fibra, perime, fruta të freskëta, drithëra, bishtajore, yndyra 
të shëndetshme. E rëndësishme është të shmangni ushqimet e përpunuara, yndyrnat jo të mira, 
mishin e tepërt të kuq dhe kripën, të konsumoni ujë të mjaftueshëm, të krijoni nje plan ushqimor. 

Gjatë periudhës trajtimit të kancerit të gjirit, shpenzimi i energjisë së trupit rritet. Humbja e oreksit mund të çojë 
në humbje të peshës. Në këtë artikull do të ndajmë informacione që do të kontribojnë në rritjen e ndërgjegjësimit 
për ushqyerje të shëndetëshme. 

Rëndësia dhe qëllimet e të ushqyerit 

Rritja e sistemit imunitar: Marrja e përshtatshme e vitaminave, mineraleve dhe antioksidantëve ndihmon trupin 
të luftojë infeksionet duke rritur rezistencën e tij. 

Rindërtimi i indeve: Marrja e proteinave është jetike në trajtimin e kancerit për përmisimin e qelizave të dëmtuara 
dhe ruajtjen e mases muskulare. Marrja e përshtatshme e proteinave mbështet procesin e trajtimit duke 
parandaluar humbjen e muskujve dhe forcon sisitemin imunitar. 

Ruajtja e peshës trupore: Është thelbësore në kancerin e gjirit, ku obeziteti është një faktor rreziku.  

Vitaminat dhe mineralet: Vitaminat që e mbështesin shëndetin e kockave, veçanërisht vitamin D dhe kalciumi, 
janë të rëndesishme në trajtimin e kancerit të gjirit. 

Zakonet e rekomanduara dietike 

1. Konsumimi i perimeve dhe frutave: Kujdesuni të konsumoni racione më perime me gjethe të gjelbërt (spinaq, 
brokoli, lakër e bardhë), fruta shumëngjyrëshe (shegë, mana të zi, arroret) janë të pasura me antioksidantë. 
2. Ushqimet me fibra: Bishtajoret si tërshëra, buka me drithëra, bulguri, thjerrëzat, qiqrrat, fasulet mbështesin 
shëndetin e zorrëve dhe ndihmojnë në uljen e rrezikut të kancerit. 
3. Yndyrna të shëndetshme: Zgjidheni ushqime me burim omega-3 si farat e lirit, vaj i ullirit, arrat dhe peshku. 
4. Burimet e proteinave: Hani sasi të kufizuar të mishit pa yndyrë (gjeldeti, pulë), peshkut dhe shumë proteinave 
bimore (bishtajoret). 
5. Ështe e dobishme të pini 2-2.5 litra ujë në ditë 

 

Përveç të ushqyerit, ndryshimet e stilit të jetesës luajnë një rol të rëndësishëm në zvogëlimin e rrezikut të kancerit 
të gjirit.  

Aktiviteti fizik: është treguar se angazhimi në ushtrime me intensitet të moderuar për të pakten 150 minuta në 
javë mund të zvogëlojë rrezikun e kancerit të gjirit në 10% deri më 30%. Ushtrimi i rregullt jo vetëm që mban nën 
kontrollë peshën trupore, por gjithashtu rregullon ekuilibrin e hormoneve dhe zvogëlon rrezikun e kancerit. 

Diagnoza e herëshme shpëton jetë në kancerin e gjirit. Metodat e rregullta të zbulimit të herëshëm si vetë-
ekzaminimi i gjirit, ekzaminimi klinik i gjirit, mamografia sigurojnë që kanceri i gjirit të zbulohet në një fazë te 
hershme. Me zbulimin e hershëm, shancat për shërimin e kancerit rriten shumë dhe jetëgjatësia zgjatet. 

Dr. Vjollca Zeqiri, MD. - Specialist i mjekësisë familjare 

 

       

Kanceri i gjirit është një nga sëmundjet më të shpeshta tek gratë, dhe një pjesë e rrezikut lidhet 

me gjenet BRCA1 dhe BRCA2. Njohja e këtyre gjeneve, faktorëve të tjerë të rrezikut ς si duhanpirja, 
obeziteti apo alkooli ς dhe marrja e masave parandaluese mund të shpëtojë jetë. 

Kanceri i gjirit është sëmundja më e shpeshtë malinje tek gratë në mbarë botën. Çdo vit, miliona 
gra diagnostikohen me këtë sëmundje dhe, për fat të keq, qindra mijëra humbin jetën. Në fazat 
e hershme, kanceri i gjirit mund të shërohet me sukses, por kur zbulohet vonë ose përhapet në 
organe të tjera, trajtimi bëhet shumë më i vështirë. Për këtë arsye, informimi, vetëdijesimi dhe 
zbulimi i hershëm janë jetike. 

Normalisht secili prej nesh ka dy gjene: BRCA1 (BReast CAncer gene 1- Gjeni 1 i Kancerit të Gjirit) dhe BRCA2 (BReast CAncer 
gene 2- Gjeni 2 i Kancerit të Gjirit). 

Këto gjene prodhojnë proteina të cilat kanë funksion të riparojnë ADN-në e dëmtuar. Të gjithë kemi dy kopje të secilit prej 
tyre ς një nga nëna dhe një nga babai.   

Çfarë ndodh kur ndodh një mutacion? 

Disa njerëz trashëgojnë një ndryshim të dëmshëm në BRCA1 ose BRCA2, të quajtur mutacion ose variant patogjen. Nëse 
kjo ndodh, atehere trupi humb aftësinë për të riparuar siç duhet dëmtimet në ADN dhe kjo e rrit rrezikun që qelizat të 
shndërrohen në qeliza kanceroze. 

Individët që trashëgojnë një mutacion të tillë kanë shumë më tepër gjasa të zhvillojnë kancer gjiri apo ovarian krahasuar me 
popullatën e përgjithshme.  

Studimet tregojnë se më shumë se 60% e grave me mutacion në BRCA1 ose BRCA2 preken nga kanceri i gjirit gjatë jetës së 
tyre, ndërsa tek gratë që nuk bartin këtë mutacion ky rrezik është rreth 13%.  

Edhe burrat mund të preken, sidomos nga kanceri i gjirit dhe i prostatës, megjithëse rastet janë më të rralla. 

Faktorët e tjerë të rrezikut për kancerin e gjirit 

Përveç mutacioneve gjenetike, disa faktorë të stilit të jetesës rrisin rrezikun për kancer gjiri.  

Në mesin e tyre janë:  

¶ Mosha,  

¶ Obeziteti,  

¶ Mungesa e aktivitetit fizik,  

¶ Konsumimi i alkoolit,  

¶ Terapia hormonale pas menopauzës dhe 

¶ Duhanpirja.  

Substancat e dëmshme në cigare qarkullojnë në gjak, arrijnë në indin e gjirit dhe dëmtojnë qelizat, duke 
rritur gjasat për transformimin e tyre në qeliza kanceroze. Përveç kësaj, duhanpirja dobëson sistemin 
imunitar dhe e bën trupin më të ndjeshëm ndaj sëmundjeve. 
 

Si mund të menaxhohet rreziku te bartësit e mutacioneve BRCA? 

Për ata që bartin mutacionin BRCA1 ose BRCA2, ekzistojnë disa mundësi për menaxhimin e 
rrezikut.  

¶ Kontrolli i shtuar (skreningu I rregullt) që nënkupton fillimin e depistimit- kontrolleve në moshë më të 
re dhe përdorimin e metodave më të ndjeshme, si rezonanca magnetike krahas mamografisë. Për 
kancerin ovarian, fatkeqësisht nuk ka një metodë të besueshme depistimi.  

¶ Kirurgjia parandaluese - ku disa gra zgjedhin heqjen e të dy gjinjeve ose të vezoreve dhe tubave 
fallopiane, duke ulur ndjeshëm rrezikun për kancer. 

¶ Barnat parandaluese - po ashtu, disa barna parandaluese, si si tamoxifen-i, mund të reduktojnë rrezikun 
për disa lloje kanceresh të gjirit, sidomos tek bartëset e BRCA2. Përdorimi i kontraceptivëve oralë 
gjithashtu është treguar se ul me rreth 50% rrezikun për kancer ovarian, megjithëse ka disa pasoja të 
tjera që duhen marrë parasysh. 

¶ Trajtimi i kancerit në rast zhvillimi - në rast se zhvillohet kancer, bartësit e mutacioneve BRCA shpesh 
përfitojnë nga trajtime të posaçme. Tumoret e tyre janë më të ndjeshme ndaj barnave që dëmtojnë ADN-
në, si cisplatina, apo ndaj PARP inhibitorëve, të cilët janë medikamente moderne që bllokojnë riparimin 
e ADN-së dhe shkatërrojnë qelizat kanceroze.  

Mesazhi për pacientët 

Në përfundim, njohja e gjeneve BRCA1 dhe BRCA2 është një hap i madh drejt parandalimit dhe 
trajtimit më të mirë të kancerit të gjirit dhe ovarian. Megjithatë, kjo nuk duhet të na bëjë të 
harrojmë faktorët e tjerë të rrezikut, mbi të cilët ne kemi kontroll të drejtpërdrejtë. Lënia e 
duhanit, ruajtja e një peshe të shëndetshme, aktiviteti fizik dhe ushqyerja e balancuar janë hapa 
të rëndësiǎƘšƳ ǉš ǎŜŎƛƭŀ ƎǊǳŀ ƳǳƴŘ ǘΩƛ ƴŘšǊƳŀǊǊš ǇšǊ ǘš ǳƭǳǊ ǊǊŜȊƛƪǳƴΦ 5ƘŜ Ƴōƛ ǘš ƎƧƛǘƘŀΣ 
kontrollet e rregullta dhe konsultimi me mjekun janë mënyra më e mirë për të siguruar që çdo 
ndryshim i dyshimtë të zbulohet sa më herët. 

Dr. Fatlinda Hoxha, MA. ς Stomatologe 

  

 

 

Kujdesi shtëpiak paliativ është një ndër prioritetet kryesore të politikave shëndetësore lokale, dedikuar 

pacientëve me sëmundje kronike, të avancuara apo stade terminale. Ky shërbim ka qëllim ruajtjen e cilësisë së 
jetës te pacienti përmes ofrimit të kujdesit të personalizuar dhe të vazhdueshëm në mjedisin familjar. Gjithashtu 
synon mbështetje të strukturuar për familjarët gjatë procesit të kujdesit, duke përfshirë këshillimin, edukimin 
shëndetësor dhe lehtësimin e barrës së tyre. Ofrimi i shërbimit realizohet në mënyrë të koordinuar ndërmjet mjekut 
familjar, ekipit multidisiplinar dhe strukturave të tjera shëndetësore kompetente. Në Kryeqytet, ky shërbim është 
integruar si pjesë e strategjisë së kujdesit parësor, duke u afruar më shumë qytetarëve. 

¶ Çfarë ofron kujdesi shtëpiak paliativ 

Qëndrim në ambientin e zakonshëm: Pacienti qëndron në ambientin e tij të zakonshëm pranë familjes; 
Lehtësim dhe dinjitet: Fokus në lehtësimin e simptomave dhe ruajtjen e dinjitetit jo vetëm trajtim të sëmundjes; 
Mbështetje familjare: Mbështetje emocionale dhe mirëqenie për familjarët, duke i përshirë si pjesë aktive të 
këtij kujdesi; 
Cilësi të jetës: Përqendrim në cilësi të jetës, sipas nevojave individuale të pacientit. 

¶ Organizimi institucional dhe funksionimi në Kryeqytet 

Drejtoria e Shëndetësisë në Kryeqytet, në bashkepunim me profesionistët shëndetësor të QKMF-së dhe njësive 
të saj, vendosi shërbimet në kujdesin shtëpiak paliativ si shtyllat kryesore më afër qytetarit. 

Shërbimet që ofrohen 

¶ Menaxhimi i dhimbjeve dhe simptomave të ndryshme; 
¶ Terapia në kushte shtëpie: injeksione, infuzione, oksigjenoterapi; 
¶ Udhëzime praktike për kujdesin e përditshëm nga profesionistët shëndetësorë; 
¶ Kujdes profesional, të personalizuar dhe gjithëpërfshirës 

Roli i Ekipeve Shëndetësore dhe Bashkëpunimi me Familjarët 

¶ Koordinimi dhe menaxhimi i rasteve: ekipi profesional shëndetësor nga QKMF organizon vizitat në terren dhe 
monitoron gjendjen e pacientëve; 
¶ Bashkëpunimi me familjarët: Familjarët mbeten kujdestarët kryesorë, duke bashkëpunuar ngushtë me ekipet 
shëndetësore profesionale; 
¶ Ekipet në terren: Përbëhen nga mjekë të mjekësisë familjare, infermierë profesionalisht të trajnuar dhe profile 
të tjera shëndetësore sipas nevojës. 

¶ Rëndësia në komunitet 

Kujdesi shtëpiak paliativ forcon lidhjen midis sistemit shëndetësor dhe familjeve, duke 
garantuar: 

Trajtimin në ambientin e përditshëm të pacientit, duke respektuar dinjitetin dhe preferencat; 
Qasje të barabartë, humane dhe të integruar për çdo qytetar; 
Afërsi të shërbimit më pranë shtëpisë dhe komunitetit. 

Dr. Arieta Pula, MD, MSc. - Specialist i mjekësisë familjare 

Kanceri i gjirit përbën një shqetësim shëndetësor dhe një sfidë të madhe për gratë anembanë 

botës. Ndërgjegjësimi dhe diagnostikimi i hershëm janë vendimtarë për parandalimin dhe 

trajtimin e suksesshëm të sëmundjes. Shiriti rozë, aktivitetet publike, mesazhet sensibilizuese nuk 

janë vetëm simbole, por edhe thirrje të forta për rëndësinë e zbulimit të hershëm dhe kujdesit të 

vazhdueshëm. Në këtë kuadër, roli i mjekut familjar është i pazëvendësueshëm, pasi ai është pika 

e parë e kontaktit me pacientët dhe shpesh personi që njeh më mirë historinë e tyre shëndetësore.  

Parandalimi, diagnostikimi i hershëm dhe mbështetja afatgjatë bëjnë pjesë në shtyllat kryesore për menaxhimin 
e kancerit të gjirit. Mjeku familjar ofron edukim shëndetësor, promovon një stil jetese të shëndetshme me dietë 
të balancuar, aktivitet fizik të rregullt, shmangie e duhanit dhe alkoolit, informon dhe inkurajon pacientët për 
vetë-kontrollin e gjirit, kryerjen e vizitave të rregullta dhe mamografisë sipas moshës dhe riskut individual. Ai 
evidenton faktorët e rrezikut si historia familjare apo gjendje të tjera shëndetësore dhe orienton pacientet drejt 
ekzaminimeve shtesë kur është e nevojshme.  

Mbështetja gjatë trajtimit 

Megjithatë, kujdesi i mjekut familjar nuk përfundon me diagnostikimin; ai referon pacientët për kujdes të 

specializuar dhe vazhdon të ofrojë mbështetje, qartësi dhe koordinim gjatë gjithë periudhës së trajtimit. Për 

shumë pacientë, periudha e trajtimit është e gjatë dhe shpesh e shoqëruar me frikën e të panjohurës. Efektet 

anësore, komplikimet fizike dhe lodhja ndikojnë jo vetëm në trup, por edhe në mirëqenien emocionale. Në këtë 

ǳŘƘšǘƛƳ ǘš ǾšǎƘǘƛǊšΣ ƳƧŜƪǳ ŦŀƳƛƭƧŀǊ šǎƘǘš ŀǘȅ ǇšǊ ǘΩƛ ǎƘƻǉšǊǳŀǊ ǇŀŎƛŜƴǘšǘΣ ƪƻƻǊŘƛƴƻƴ ǇšǊƪǳƧŘŜǎƧŜƴ ƳŜ ǎǇŜŎƛŀƭƛǎǘšǘ 

tjerë duke ndihmuar ata të mos ndihen vetëm. 

 

 

Mbështetja psikologjike dhe emocionale 

Diagnoza e kancerit të gjirit nuk është vetëm një sfidë mjekësore, por edhe një goditje emocionale. Distresi 

psikologjik, ankthi dhe depresioni janë të zakonshëm. Pikërisht këtu hyn roli i mjekut familjar, i cili edhe pa qenë 

psikolog ose onkolog i specializuar, mund të identifikojë shqetësime emocionale, të dëgjojë dhe të ofrojë këshillim 

bazë dhe referim tek profesionistët shëndetësor sipas nevojës. Kjo mbështetje është shpesh një nga burimet më 

të rëndësishme të forcës për pacientët. 

Gjithashtu mjeku familjar inkurajon përfshirjen e familjarëve dhe të afërmve si shtylla 

emocionale. Mbështetja nga familja ofron ngrohtësi, ndjenjë përkatësie dhe forcë për të 

përballuar frikën dhe sfidat e jetës së përditshme. Në këtë kuptim, kujdesi nuk është vetëm klinik, 

por edhe njerëzor dhe i ndërtuar mbi marrëdhënie besimi. 

Pas përfundimit të trajtimit, udhëtimi nuk mbaron. Shumë pacientë përballen me frikën e rikthimit, 
me lodhje kronike, dhimbje apo ndryshime fizike që ndikojnë në jetën e përditshme. Për më tepër, ka një 
nevojë të vazhdueshme për rehabilitim, plane të personalizuara të ndjekjes dhe suport emocional afatgjatë. 
Mjeku familjar luan një rol vendimtar në këtë fazë duke monitoruar shëndetin e përgjithshëm, 
ndihmuar në menaxhimin e efekteve afatgjata dhe ofruar një pikë referimi të besueshme. 

Merita Kongjeli, BSc. ς Kryeinfermiere QKMF 

 

Tetori Rozë është më shumë se një muaj ndërgjegjësimi për kancerin e gjirit τ është një thirrje për solidaritet, 

përkujdesje dhe dashuri. Në këtë periudhë, ngjyra rozë nuk është thjesht simbol; ajo bëhet zë për gratë që luftojnë, 
për familjet që mbështesin, dhe për komunitetet që bashkohen në emër të jetës. 

Kujdesi ndaj një personi me kancer nuk kufizohet në trajtime mjekësore, medikamente apo vizita në spital. Ai 

përfshin përqafime të heshtura, fjalë inkurajuese, gatishmëri për të dëgjuar pa gjykuar, dhe praninë e dikujt që 

thotë άW!a Y˫¢¦ t˫w ¢¸έ. Dashuria është ajo që i jep kuptim çdo përpjekjeje, çdo sakrifice, çdo shprese. 

 

Në Tetorin Rozë kujdesi merr formën e fushatave sensibilizuese, aktiviteteve edukative dhe 

mbështetjes emocionale. Gratë ndihen më të fuqizuara kur e dinë se nuk janë vetëm. Kur 

dashuria shoqëron mjekimin, shërimi nuk është vetëm fizik τ është shpirtëror. 

 

Çdo vit, Tetori Rozë na kujton se lufta kundër kancerit të gjirit nuk është vetëm një betejë mjekësore τ është një 

udhëtim i mbushur me emocione, sfida dhe dashuri. Në këtë muaj, ngjyra rozë nuk është thjesht një simbol vizual; 

ajo është një flamur i shpresës, një thirrje për ndërgjegjësim dhe një përqafim kolektiv për të gjitha gratë që 

përballen me këtë sëmundje. 

Le të jetë ky muaj një kujtesë se dashuria është ilaçi më i fuqishëm. Le të flasim, të dëgjojmë, të 

mbështesim. Sepse kur kujdesi është i mbushur me dashuri, ai bëhet shpresë. 

 

Kujdesi ndaj një personi me kancer nuk fillon e nuk mbaron në spital. Ai ndodh në shtëpi, në telefonata të natës, 

në buzëqeshje të lodhura, në heshtje të mbushura me kuptim. Mjekimi është i domosdoshëm, por dashuria është 

ajo që e bën të përballueshme. Ajo është forca që i jep kurajo një gruaje me flokë të rruara, që i jep shpresë kur 

lodhja e trajtimeve bëhet e padurueshme, që i jep arsye për të luftuar kur gjithçka duket e errët. 

 

Tetori Rozë është një ftesë për të gjithë ne τ të jemi më të vëmendshëm, më të ndjeshëm, më të 

dashur. Të mos presim që dikush të na kërkojë ndihmë, por ta ofrojmë vetë. Të flasim për kontrollin 

e hershëm, për mbështetjen emocionale, për fuqizimin e grave. Të tregojmë se kujdesi nuk është 

vetëm një detyrë, por një akt dashurie. 

Kur kujdesi është i mbushur me dashuri, ai nuk shëron vetëm trupin τ ai shëron shpirtin 

Tetori Rozë: Kur Kujdesi Nuk Është Vetëm Mjekim Por Dashuri τ Roli i Infermierit 

Në Tetorin Rozë, ndërsa bota ngjyroset me rozën e shpresës, një figurë qëndron në heshtje, por me ndikim të 
thellë: INFERMIERI. Ai nuk është vetëm një profesionist i kujdesit shëndetësor τ është një mbështetje 
emocionale, një dorë e ngrohtë, një zë i qetë në mes të ankthit. Në luftën kundër kancerit të gjirit, infermierët 
janë heronjtë e përditshëm që shpesh nuk shihen, por gjithmonë ndihen. 

Në Tetorin Rozë, infermierët bëhen zëri i ndërgjegjësimit. Ata edukojnë, këshillojnë, dhe shpesh janë të parët që 
vërejnë shenjat e para të sëmundjes. Me përkushtimin e tyre, ata jo vetëm që ndihmojnë në diagnostikim dhe 
trajtim, por edhe në rikthimin e shpresës 

Kujdesi që ofron një infermier nuk kufizohet në injeksione, medikamente apo monitorime. Ai përfshin vëmendje 
të ndjeshme, fjalë inkurajuese, dhe prani të palëkundur. Infermierët janë aty kur pacientët ndihen të dobët, kur i 
ƪŀǇƭƻƴ ŦǊƛƪŀΣ ƪǳǊ ŘƘƛƳōƧŀ ōšƘŜǘ Ŝ ǇŀŘǳǊǳŜǎƘƳŜΧ !ǘŀ ƴǳƪ ƧŀǇƛƴ ǾŜǘšƳ ƳƧŜƪƛƳ τ ata japin dashuri njerëzore, që 
shëron më shumë se çdo terapi. 

Dashuria që sjell një infermier është e heshtur, por e fuqishme. Ajo ndjehet në mënyrën si mbajnë dorën e një 
pacienteje gjatë kimioterapisë, në buzëqeshjen që japin kur gjithçka duket e errët, në fjalëǘ άƴǳƪ ƧŜ ǾŜǘšƳέ ǉš 
shpesh janë më të fuqishme se çdo ilaç. 

Le të jetë Tetori Roze një homazh për ta. Le të kujtojmë se kujdesi i vërtetë nuk është vetëm 
mjekim Ā është dashuri, dhe infermierët janë ambasadorët e saj më të përkushtuar. 

Hajrush Redenica-Kika, Shkrimtar 

  
 

Muaji Tetor, i njohur si Muaji Rozë, është një periudhë që na kujton se shëndeti nuk është vetëm çështje 

individuale, por një pasuri e përbashkët, vlerë shoqërore e cila duhet kultivuar me ndjeshmëri dhe përkushtim. 
Ngjyra rozë, përtej simbolikës së saj të thjeshtë, shndërrohet në një metaforë universale e jetës, shpresës dhe të 
kujdesit. 

Është ftesë që na bën të reflektojmë jo vetëm mbi sëmundjen e kancerit të gjirit, por mbi të gjitha sfidat që lidhen 
me shëndetin publik dhe ndërgjegjësimin kolektiv. Në këtë kuptim, aspekti sensitiv i muajit Rozë është i lidhur 
ngushtë me emocione që ngjallin solidaritet, dhembshuri dhe dashuri për jetën. Përmes historive të grave që 
përballen me kancerin e gjirit, përmes zërave që tregojnë plagët dhe shpresat e tyre, krijohet një hapësirë 
emocionale ku secili prej nesh mëson të jetë më i kujdesshëm, më i vetëdijshëm dhe më i përgjegjshëm.  

Kjo ndjeshmëri nuk është thjesht një ndjenjë kalimtare, por një energji e brendshme që e shtyn shoqërinë drejt 
humanitetit. Nga ana tjetër, përkushtimin për këtë muaj nuk duhet parë vetëm si një kalendar simbolik, por si një 
mision i përhershëm për të mbrojtur jetën. Ky përkushtim përkthehet në edukim, në fushata vetëdijësimi, në 
vizita të rregullta mjekësore, por edhe në një angazhim kulturor e artistik. Këtu hyn fuqia e artit dhe e fjalës së 
shkruar: poezia, proza dhe krijimi letrar në tërësi kanë aftësinë të japin mesazhe që prekin shpirtin më thellë sesa 
fjalët e zakonshme. 

Një varg i thjeshtë poetik mund të kthehet në një thirrje të fuqishme për kujdes e dashuri ndaj vetes, një tregim letrar mund 
të bëhet pasqyrë e një rruge të vështirë shërimi, ndërsa një ese mund të ndërtojë ura mes dijes shkencore dhe ndjeshmërisë 
njerëzore. Arti, pra, nuk është thjesht zbukurim i realitetit, por një mjet komunikimi që mund të zgjojë ndërgjegje. Nëse 
ǎƘšƴŘŜǘƛ Ǉǳōƭƛƪ ƪšǊƪƻƴ ǎǘŀǘƛǎǘƛƪŀΣ Ǉƻƭƛǘƛƪŀ ŘƘŜ ǎƛǎǘŜƳŜ ǘš ŦƻǊǘŀΣ ŀǊǘƛ ƪšǊƪƻƴ ȊŜƳǊšƴ ŘƘŜ ǎƘǇƛǊǘƛƴ ǇšǊ ǘΩƛ ŘƘšƴš ƪšǘȅǊŜ ǇǊoceseve 
një dimension njerëzor. Pikërisht këtu qëndron fuqia e tij: në aftësinë për të kthyer një muaj të ndërgjegjësimit në një lëvizje 
të përhershme, që nuk mbaron me fundin e tetorit, por vazhdon në jetën e përditshme e njerëzve. 

Muaji Rozë na mëson se kujdesi për shëndetin publik është një poezi në vete ς poezi që shkruhet çdo ditë me 
veprime të vogla, me dashuri ndaj jetës, me ndjeshmëri ndaj tjetrit dhe me përkushtim të përbashkët për një 
shoqëri më të shëndetshme. Çdo njeri që ndërgjegjësohet, që kujdeset për veten dhe që mbështet tjetrin, bëhet 
pjesë e kësaj poezie të gjallë, ku fjala, arti dhe humaniteti bashkohen në një himn të përjetshëm për jetën. Në 
këtë udhëtim të Muajit Rozë, individi duhet ta shohë veten si rojtar të shëndetit të tij, duke e çmuar trupin dhe 
shpirtin si një dhuratë të shenjtë. 

 



29 © 2025 / Shëndeti i Kryeqytetit 

 

 

Dr. Shpresa Krasniqi, MD. - Specialist i mjekësisë familjare 

  

 

Kanceri i gjirit është një diagnozë që trondit jo vetëm trupin, por edhe mendjen dhe shpirtin e 

një gruaje. Lajmi për diagnostifikim shpesh sjellë me vete frikë, pasiguri dhe një ndjenjë humbjeje 

të kontrollit mbi jetën e pacientit. Në këtë udhëtim të vështirë, krahas onkologëve dhe trajtimeve 

mjekësore, një rol i pazëvendësueshëm i takon mjekut familjar. 

!ƛ šǎƘǘš ǎƘǇŜǎƘ ǇŜǊǎƻƴƛ ƛ ǇŀǊš ǉš Ŝ ƪŀ ƴƧƻƘǳǊ ƎǊǳŀƴ Ƨƻ ǎƛ άǇŀŎƛŜƴǘŜέΣ ǇƻǊ ǎƛ ƴƧŜǊƛ ς me historinë, familjen, sfidat e 

përditshme dhe ndoshta edhe me ankthet që ka ndarë vite më parë. Pikërisht kjo marrëdhënie e gjatë krijon një 

besim që bëhet themelor kur gruaja përballet me kancerin e gjirit. Në ato momente, mjeku nuk është vetëm 

profesionist, por edhe një figurë e afërt që e dëgjon, e kupton dhe e shoqëron. 

Hulumtimet tregojnë se komunikimi empatik nga ana e mjekëve ul frikën dhe pasigurinë që sjell kanceri i gjirit. 

Një fjalë e thjeshtë inkurajimi, një shpjegim i qartë mbi trajtimet, ose vetëm prania e një mjeku që dëgjon, mund 

të kenë një ndikim po aq të fortë sa edhe barnat. Për pacientet, kjo është një formë shërimi që nuk jepet me 

recetë, por me zemër. 

 

 

Diagnoza e kancerit nuk është vetëm një fjali mjekësore ς është një moment i ngarkuar me 

emocione të fuqishme. Shumë gra ndihen të humbura mes pyetjeve pa përgjigje, frikës nga e 

panjohura dhe barrës së trajtimit. Këtu hyn në lojë mjeku familjar: 

¶ Ai dëgjon, si dikush që lejon pacienten të flasë hapur, pa frikë se do të gjykohet, i ofron një formë terapie. 

¶ Ai siguron, duke u thënë pacienteve se ndjenjat e tyre janë normale, se nuk janë të dobëta pse kanë frikë apo 

trishtim, mjeku u jep atyre një ndjesi lehtësimi. 

¶ Ai orienton, duke qenë shpesh urë lidhëse e pacientes me psikologun, grupet e mbështetjes ose organizatat 

që ofrojnë ndihmë praktike dhe emocionale. 

Trajtimet e kancerit sjellin ndryshime të dukshme ς që nga humbja e flokëve deri te ndryshimi i trupit pas 

operacioneve. Për shumë gra, kjo është një goditje e madhe për imazhin dhe perceptimin e vetës së tyre. Mjeku 

ŦŀƳƛƭƧŀǊΣ ŘǳƪŜ Ŝ ƴƧƻƘǳǊ ǇŜǊǎƻƴƛƴ ǇšǊǘŜƧ ŘƛŀƎƴƻȊšǎΣ ƪŀ ƳǳƴŘšǎƛƴš ǘŀ ƴŘƛƘƳƻƧš ǘš Ƴƻǎ Ŝ ǎƘƻƘš ǾŜǘŜƴ ǾŜǘšƳ ǎƛ άǘš 

ǎšƳǳǊšέΦ  

Më tutje, vlen të theksohet se kanceri nuk prek vetëm gruan, por edhe familjen e saj. Shpesh janë 

bashkëshortët, fëmijët apo prindërit që ndihen të pafuqishëm dhe të mbingarkuar. Mjeku familjar mund të 

luajë një rol udhëzues duke i ndihmuar ata ta kuptojnë më mirë situatën, duke u dhënë këshilla praktike për 

mënyrën se si mund ta mbështesin, por edhe duke i inkurajuar të kujdesen për veten. Sepse një familje e fortë 

është një shtyllë e rëndësishme për pacienten. 

Studime të fundit tregojnë se roli i mjekut familjar shtrihet edhe më tej: përtej trajtimit dhe periudhës së 

menjëhershme pas tij. Pas shërimit, shumë gra përballen me sfida të reja ς si rikthimi në punë, menaxhimi i 

lodhjes afatgjatë, apo frika e rikthimit të sëmundjes. Pikërisht këtu mjeku familjar bëhet një shoqërues afatgjatë 

duke ndihmuar gruan të përshtatet gradualisht me jetën e përditshme, duke diskutuar hapur për lodhjen, 

ankthin apo vështirësitë praktike. Duke qenë i vëmendshëm ndaj shenjave të depresionit apo ankthit, mjeku 

familjar ka mundësinë të ndërhyjë herët ose duke bërë referime tek specialistët. Ky kujdes i vazhdueshëm pas 

trajtimit quhet άƪǳƧŘŜǎƛ ƛ ƳōƛƧŜǘŜǎšǎέ (survivorship care), dhe është i domosdoshëm që gratë të mos ndihen të 

lëna vetëm sapo të përfundojë kimioterapia apo operacioni. 

Ndryshe nga specialistët, të cilët shpesh shfaqen vetëm në faza të caktuara të trajtimit, mjeku familjar është aty 

gjatë gjithë procesit: nga momenti i diagnozës, gjatë trajtimeve, në periudhën e rikuperimit dhe më pas, në 

ndjekjen afatgjatë. Ai është një prani e qëndrueshme, një pikë referimi e sigurt që mund të bëjë një ndryshim të 

madh në jetën e pacientes. 

Mjeku familjar nuk mund ta heqë barrën e kancerit të gjirit, por ai mund ta bëjë atë më të lehtë pšǊ ǘΩǳ ƳōŀƧǘǳǊΦ 

Me praninë, fjalët, dëgjimin dhe përkujdesjen e tij, ai u jep grave diçka që shpesh është po aq jetike sa terapia 

mjekësore: ndjesinë se nuk janë vetëm. Dhe kjo është një formë e fuqishme shërimi ς që e mban gjallë 

shpresën, forcën dhe dinjitetin e grave në çdo hap të këtij udhëtimi. 

Dr. Besim Murseli, MD. - Specialist i mjekësisë familjare 

 

 

Sëmundjet malinje përbëjnë një nga sfidat më të mëdha për shëndetin publik dhe për mirëqenien e individit, jo 

vetëm për shkak të ndikimit fizik, por edhe për pasojat e thella psikologjike që shoqërojnë diagnozën dhe trajtimin. 

Diagnoza e kancerit është një nga përvojat më të vështira që një njeri mund të përjetojë. Përveç 

ndikimit fizik dhe trajtimeve shpesh të rënda, ajo sjell një barrë të madhe psikologjike dhe 

emocionale. Studimet tregojnë se shëndeti mendor i pacientëve me sëmundje malinje është po aq 

i rëndësishëm sa edhe trajtimi mjekësor, pasi ndikon drejtpërdrejt në cilësinë e jetës dhe në 

përballimin e sëmundjes. 

Kuptimi i këtyre sfidave është thelbësor për të ofruar kujdes gjithëpërfshirës dhe për të 

përmirësuar cilësinë e jetës së pacientëve. 

 

Shëndeti mendor dhe sëmundja malinje 

Rreth 30-40% e pacientëve me kancer zhvillojnë çrregullime të shëndetit mendor si ankth, depresion ose 

çrregullim të stresit post-traumatik. 

Ndjenja e pasigurisë për të ardhmen, humbja e funksionit fizik, ndryshimet trupore dhe ca  efektet anësore të   

radioterapisë ndikojnë negativisht në gjendjen emocionale. 

Depresioni i patrajtuar te pacientët me kancer lidhet me ulje të aderencës në terapi dhe shpesh me prognozë më 

të keqe. 

Ndikimi i shëndetit mendor në trajtim dhe prognozë 

Gjendja psikologjike ndikon drejtpërdrejt në mënyrën se si pacientët e përballojnë trajtimin. Studimet kanë 

treguar se gjendja emocionale negative mund të ulë motivimin për ndjekjen e terapive dhe të ndikojë në 

funksionimin imunologjik. Përkundrazi, ndërhyrjet psikologjike të strukturuara përmirësojnë cilësinë e jetës. 

 

Mbështetja psikologjike si pjesë e trajtimit 

Gjendja psikologjike ndikon drejtpërdrejt në mënyrën se si pacientët e përballojnë trajtimin. 

Studimet kanë treguar se gjendja emocionale negative mund të ulë motivimin për ndjekjen e 

terapive dhe të ndikojë në funksionimin imunologjik. Përkundrazi, ndërhyrjet psikologjike të 

strukturuara përmirësojnë cilësinë e jetës. 

Kujdesi per problemet mendore te pacientëve me kancer është një qasje që kombinohet me 

trajtimin mjekësor, duke ofruar terapi individuale, grupore dhe mbështetje familjare. 

Psikoterapia kognitive-bihejviorale është provuar efektive në reduktimin e ankthit dhe 

depresionit tek pacientët me kancer. 

Programet e ndërhyrjes psikologjike përmirësojnë cilësinë e jetës, rrisin qëndrueshmëri dhe 

madje ndikojnë në funksionimin imunologjik, gjë që është me rëndësi tek pacientët me kancer. 

Roli i familjes dhe shoqërisë 

Kanceri nuk prek vetëm individin, por edhe familjen dhe komunitetin përreth tij. Një komunikim i hapur me 

mjekun familjar dhe përfshirja e familjes në procesin e trajtimit janë faktorë që ndihmojnë në reduktimin e barrës 

psikologjike dhe në përmirësimin e rezultateve terapeutike. 

Mbështetja emocionale nga familja është faktor kyç në ruajtjen e shëndetit mendor. 

Pacientët që marrin mbështetje të qëndrueshme kanë më pak shqetesime mendore dhe e përballojnë më mirë 

trajtimin. 

Grupet e vetë ndihmës dhe komunikimi i hapur me mjekun familjar gjithashtu janë treguar se lehtësojnë barrën 

psikologjike. 

āU~¢rp t |t}syt£ £w t£w ¤tyzp{~} ¼s~ £ ¢~¦À ¤t ¤¢¥ x¤Ă= 
 

 

Përfundim 

Shëndeti mendor tek pacientët me sëmundje malinje nuk duhet parë si një element dytësor, por si pjesë 

thelbësore e trajtimit. Kujdesi ndaj personave me kancer nuk përfshin vetëm luftën kundër qelizave malinje, por 

edhe mbështetjen e njeriut në tërësi ς fizikisht, emocionalisht dhe shpirtërisht. Inkorporimi i ndërhyrjeve 

psikologjike të bazuara në prova është domosdoshmëri për të përmirësuar rezultatet dhe për të dhënë shpresë 

tek pacientët dhe familjet e tyre. 

Dr. Sahadete Kelmendi, MD. - Specialist i mjekësisë familjare  

/ Shërbimi i Mjekimit Shtëpiak, QKMF Prishtinë  
  

 
 

Karcinoma e gjirit është një sëmundje malinje që karakterizohet nga rritja e pakontrolluar e qelizave në indet e 

gjirit. Zbulimi i kancerit në fazat e para rrit ndjeshëm mundësitë e trajtimit të suksesshëm dhe përmirëson cilësinë 
e jetës dhe mbijetesën e pacientit.   
Për këtë arsye, është e domosdoshme që çdo profesionist shëndetësor, gjatë vizitave të rregullta mjekësore, të 

marrë anamnezën e plotë të pacientëve, duke përfshirë pyetje lidhur me faktorët e rrezikut për kancerin e gjirit. E 

kjo gjë nuk ka mundësi të anashkalohet asnjëherë as nga viztiat që  kryhen në shtëpi nga stafi i Shërbimit 

Shtëpiak    

Çfarë ofron Kujdesi Shtëpiak të pacientët e prekur me kancer të gjirit  

mbështetje psikologjike dhe shëndetit mendor  
Pas diagnozës së kancerit të gjirit, shumë pacientë mund të ndihen të trishtuar, të frikësuar ose të stresuar. Vlen 

të përmendet që një përqindje e madhe e pacientëve tanë nuk kanë informacione as për diagnozen e saktë të 

sëmundjes, për arsye mentaliteteti, edukimi, fshehjes së diagnozës nga familjarët, për shkak të vështirësisë të 

përballjes të pacienties me lajmin e keq. Ndërsa ata që kanë njohuri për sëmundjen e vetë iu duhet mbështetje 

psikologjike që të menaxhojnë frikën, ankthin dhe stresin. Mbështetja e familjes dhe e miqve është gjithashtu 

shumë e rëndësishme për të përballuar sfidat emocionale të sëmundjes. Andaj ne si Shërbim Shtëpiak 

ƳǳƴŘƻƘŜƳƛ ǘš Ƨǳ ǉšƴŘǊƻƧƳš ǇǊŀƴš ŘƘŜ ǘΩƛ ƳōšǎƘǘŜǎƛƳ ƳŜ ƪŀǇŀŎƛǘŜǘŜǘ ǘƻƴŀ ƴš ƪšǘš ŀǎǇŜƪǘΦ Ndihmë 

psikologjike pacientët tanë mund të marrin dhe nga psikologia që kohëve të fundit është në kuadër të Kujdesit 

Shtëpiak/Paliativ. 

 

 

Mbështetje dhe ofrim të shërbimeve 

shëndetsore                                                                          

Pacientët pas ndëhyrjeve kirurgjike ne gji, si në rast të heqjes të tërësishme të gjirit kanë 

të përshkruar terapi sidomos me antibiotikë si dhe duhet të menaxhohet plaga postoperative, e 

që e bëhet në mënyrë shumë profesionale nga stafi ynë. 

Tek pacientët me gjendje të avansuar të sëmundjes jemi ne afër tyre të menaxhojmë simptomat, 

si dhembja, lodhja, humbje oreksi, frika, ankthi, stresi dhe të ju lehtësojmë gjendjen e tyre 

shëndetsore. 
 

Këshillim dhe edukim për ushqyerjen shëndetshme dhe aktivitetin fizik  
Një dietë e shëndetshme mund të ndikoj në përmirësimin e përgjigjes ndaj trajtimit dhe në forcimin e sistemit 

imunitar. Pacientët e prekur nga kanceri i gjirit duhet të konsumojnë një dietë të pasur me fruta, perime dhe 

proteina të cilësisë së lartë, dhe të shmangin ushqimet e përpunuara dhe të pasura me yndyrna të ngopura. 

Aktiviteti fizik gjithashtu ka një ndikim pozitiv, duke përmirësuar forcën fizike, nivelin e energjisë dhe mirëqenien 

e përgjithshme. Rekomandohet të angazhohen në aktivitet të moderuar fizik, siç është ecja ose noti, për të 

mbajtur trupin në formë dhe për të reduktuar lodhjen e shkaktuar nga trajtimi. Për të rritur sadopak aktivitetin 

fizik te këto paciente ne tani kemi dhe dy teknike te fizioterapisë qe janë në shërbim te tyre.  

 

Përkujdesja dhe mbështetje për shëndetin mendor gjatë trajtimit  

Sëmundja dhe trajtimi mund të shkaktojnë një ndjenjë të humbjes së kontrollit dhe pasiguri për 

të ardhmen. Pacientët duhet të angazhohen në aktivitete që ndihmojnë në reduktimin e stresit, 

siç janë joga, meditim dhe teknika të relaksimit. Të folurit me persona që kanë përjetuar të 

njëjtën përvojë mund të ndihmojë për të ndarë shqetësimet dhe për të gjetur mbështetje 

emocionale.  

Këshillim dhe mbështetje sociale   

 

Shumë pacientë të prekur nga kanceri i gjirit mund të ndihen të vetmuar ose të izoluar, 

për   shkak të sfidave që sjell sëmundja, andaj kanë nevojë për mbështetjen tone.  
 

 

 
 

 

Informacionet për ndryshimet në gji që mund të ndodhin pas trajtimit  
 

Pas përfundimit të trajtimit është e rëndësishme që pacientët të monitorojnë çdo 

ndryshim të mundshëm në gjirin, siç janë dhembja, ënjtja ose ndonjë shenjë e re që 

mund të tregojë për mundësinë e një rikthimi të kancerit. Rekomandohetn nga ne që 

pacientet të mbajnë një regjistër të vizitave mjekësore dhe të njoftojnë mjekun 

konsultant apo dhe ne për çdo ndryshim që mund të vërejnë, edhe nëse duket i vogël. 

Dr. Aida J. Berisha, - Specialist e pedodoncisë dhe preventives 

 
 
OBSH e përkufizon: "Shëndeti nuk është vetëm mungesa e sëmundjes dhe e dobësisë, por një gjendje e 

mirëqenies së plotë fizike, mendore dhe sociale". 
Shëndeti i plotë është i rëndësishëm dhe jetik për çdo individ. 
Në të kaluarën sëmundjet konsideroheshin si mallkime ose denime hyjnore dhe trajtoheshin me lutje dhe rite 
fetare. 
Ishte e njohur dhe mjekësia popullore ku trajtimi bëhej kryesisht me çajra e vajra natyre të përfituara nga bimët 
mjekësore. Kirurgia e hershme ishte vetem për raste urgjente si lëndime dhe thyerje e shoqëruar me kushte të 
dobëta higjenike, shpesh pa anestezion. Njohurite ishin të kufizuara dhe nuk kishin baza shkencore. Pastaj erdhi 
koha e revolucionit ku u zbuluan barërat të cilat sofistikohen gjithnjë e më shumë, vaksinat dhe avancimi i 
teknologjisë diagnostifikuese dhe trajtuese. 
Sot kemi një sistem shkencor, teknologjik dhe të avancuar që rrit jetëgjatësinë dhe cilësinë e jetës nga një mjekësi 
që dikur bazohej në besime, tradita e pervoja. 

Vite më parë, mjekësia përqëndrohej kryesisht ne diagnostifikim dhe zbulimin e sëmundjes tek pacientët që kishin 
shqetësime. Mjekët identifikonin dhe ofronin mjekimin përkatës.  
Tani mjekësia ka arritur shumë dhe transformimi i saj ka çuar në qasje të re ndaj shëndetit. 
Vëmendja është përqëndruar në parandalimin e sëmundjeve, reduktimin e faktorëve të dëmshëm dhe ruajtjen e 
shëndetit. 
Pra mjekësia e sotme nuk ka për qëllim vetëm të shërojë por edhe të parandalojë, të zgjasë jetë dhe t'a bëjë atë 
sa më të frytshme. 
 

Është zbuluar se përmes një jete të shëndetshme dhe kujdesit për shëndetin mendor 
mund të parandalohen dhe të mbahen nën kontrollë shumë sëmundje të kohës së 
sotme. 
Në ditët e sotme sa më shumë porositet që të ushqehemi shëndetshëm, të bëjmë aktivitet fizik,  
të mbajmë veten sa me shumë larg stresit dhe veseve të këqija, higjena sa më në nivel, t'i 
shmangim substancat e dëmshme dhe të bëhen kontrolla të rregullta. 
Diagnoza e saktë dhe e hershme përmes analizave të gjakut, analizat gjenetike, inçizimet(MRI, 
CT) etj ndihmojnë pë të zbuluar sëmundjet në fazën e hershme. 
Element i rëndësishëm është edhe edukimi shëndetësor i popullatës duke i vetdijesuar për 
reduktimin e demeve. Kjo synon të reduktojë sa më shumë rreziqet dhe sjelljet e dëmshme dhe 
të zvogelojë ndikimet negative që dëmtojnë shëndetin e njeriut. 
Me këtë teknologji të avancuar që kemi sot ekzistojnë progarame, aplikacione dhe pajisje  të 
monitorimit që ndihmojnë njerëzit dhe i orientojnë si të kenë nën kontrollë kaloritë dhe ushqimet 
që iu përshtaten, i njoftojnë për aktivitetin fizik,përfitimet nga një jetë e rregulltdhe aktive, 
ndihmë për heqjen e veseve të fituara gjatë jetës deri në eliminimin e tyre. 

Është e rëndësishme që gjithsecili të ketë: 

Shëndet fizik ( trup që funsionon mirë,pa kufizime dhe dhimbje) 

Shëndet mendor (përballimin me ekuiliber sfidat e jetës) 

Shëndet social (marrëdhënie të shëndosha,pjesëmarrje dhe cilësi jete në shoqëri) 

Që shëndeti të jetë gjithpërfshirës synohet në:  

Promovimin e stilit të shëndetshëm të jetës, parandalimin e sëmundjeve, 
qasje e secilit në mjekim dhe barëra, zhvillimi i sistemeve shëndetësore, 
përballimi i sëmundjeve globale të kohës( kanceri, diabeti, sëmundjet 
ngjitëse  etj). 

Dr. Besarta Azizi, MD. - Specialist i mjekësisë familjare 

  

Parandalim përmes kontrollit është kërkimi i shenjave të sëmundjes, siç është kanceri i gjirit, përpara se një 

person të shfaq simptoma. Qëllimi i testeve per parandalim  është të zbulojë kancerin në një fazë të hershme kur 
ai mund të trajtohet .  

Shkencëtarët po përpiqen të kuptojnë më mirë se cilët njerëz kanë më shumë gjasa të preken nga lloje të 
caktuara të kancerit. Për shembull, ata shikojnë moshën e një personi, historinë e tyre familjare dhe ekspozime 
të caktuara gjatë jetës së tyre. Ky informacion i ndihmon mjekët të rekomandojnë se kush duhet të i nenshtrohet 
testeve për parandalim të kontrollit për kancer, cilat teste duhet të përdoren dhe sa shpesh duhet të bëhen 
testet. 

Është e rëndësishme të mbani mend se mjeku juaj nuk mendon domosdoshmërisht se keni kancer nëse ai ose 
ajo sugjeron një test skrining.  

Ekzaminimi për Kancerin e Gjirit 

 

Mamografia është testi më i zakonshëm i kontrollit për kancerin e gjirit. 

Imazheria me rezonancë magnetike (MRI) mund të përdoret për të kontrolluar gratë që kanë një rrezik të lartë 

për kancerin e gjirit. 

Ekzaminimi me ultratinguj 

Shkencëtarët studiojnë testet e kontrollit për të gjetur ato me më pak dëme dhe më shumë përfitime. Për disa 

lloje kanceri, shansi i shërimit është më i mirë nëse sëmundja gjendet dhe trajtohet në një fazë të hershme. 

Mamografia është testi më i zakonshëm i shqyrtimit për kancerin e gjirit. Shumë faktorë ndikojnë nëse 

mamografia është në gjendje të zbulojë kancerin e gjirit: 

Mosha dhe pesha e pacientes. 

Madhësia dhe lloji i tumorit. 

Ku është formuar tumori në gji. 

Sa i dendur është indi i gjirit. 

Koha e mamografisë brenda ciklit menstrual të gruas. 

Një mamografi është një fotografi e pjesës së brendshme të gjirit. Mamografia mund të gjejë tumore që janë 

shumë të vogla për t'u prekur. Mund të gjejë gjithashtu karcinomë në fazën nistore ku  qelizat anormale 

mbulojnë kanalin e gjirit dhe në disa gra mund të shndërrohen në kancer invaziv të gjirit. Ekzistojnë lloje të 

ndryshme të mamografive të cilat janë të dobishme për diagnose. 

Bisedoni me mjekun tuaj familjar rreth rrezikut për kancer të gjirit dhe nevojës suaj për teste për 

prandalim, rreth rrezikut tuaj për kancer të gjirit. Ju duhet të merrni pjesë në vendimin nëse 

dëshironi të bëni një test parandalues, bazuar në atë që është më e mira për ju. 

Dr. Mimoza Telaku, MD. ς Mjek i përgjithëshëm 

 

Kanceri shfaqet kur qelizat e gjirit fillojnë të shumohen në mënyrë të pakontrolluar dhe abnormale. Ai mund të 

prekë si femrat ashtu edhe meshkujt, por femrat janë më të rrezikuara për shkak të zhvillimit të gjinjëve dhe 

ekspozimit të vazhdueshëm ndaj estrogjeneve. 

Gjatë këtij shumimi, qelizat kancerogjene mund të përhapen edhe në organe të tjera, proces që njihet si 

metastazë. Metastaza ndodh kur qelizat e kancerit të gjirit udhëtojnë përmes gjakut ose sistemit limfatik dhe 

formojnë tumore të reja në pjesë të tjera të trupit. Kjo fazë quhet edhe kancer i avancuar ose kancer i gjirit në 

fazën IV. Vendet më të zakonshme ku kanceri i gjirit përhapet janë: kockat, mëlçia, mushkëritë dhe truri. 

Simptomat ndryshojnë në varësi të organit të prekur: 

 Në kocka: dhimbje e vazhdueshme, fraktura të shpeshta, ënjtje. 

 Në mëlçi: dhimbje në pjesën e sipërme të barkut, verdhëz (lëkura ose sytë bëhen të verdhë), humbje oreksi, 

dobësim. 

 Në mushkëri: kollë e vazhdueshme, gulçim, dhimbje gjoksi. 

Në tru: dhimbje koke që nuk kalojnë, marramendje, turbullim shikimi, dobësi ose mpirje në trup, kriza epileptike. 

 

 

Jo çdo simptomë e tillë do të thotë se kanceri është përhapur, por është e 
rëndësishme të mos neglizhohen dhe të diskutohen me mjekun. 

Muaji i ndërgjegjësimit për kancerin e gjirit ofron një mundësi të rëndësishme për t'u përqendruar te kanceri i 

gjirit si sëmundje dhe për t'i kushtuar vëmendje të veçantë kancerit metastatik të gjirit, fazës së avancuar ku 

kanceri përhapet përtej gjirit. Ndryshe nga fazat e hershme, aktualisht nuk ka kurë për kancerin metastatik të 

gjirit. Pavarësisht opsioneve të trajtimit kanceri metastatik i gjirit mbetet një gjendje kronike që kërkon menaxhim 

të vazhdueshëm për gjithë jetën.  

Zbulimi i hershëm i kancerit të gjirit τ para se të shfaqen simptomat ose kur tumorët janë ende 

të vegjël τ rrit ndjeshëm mundësinë e trajtimit të suksesshëm dhe mbijetesës afatgjatë.  

Kontrolli i rregullt pas trajtimit është po aq i rëndësishëm, sepse lejon mjekët të monitorojnë 

rikthimin ose përhapjen e kancerit, të kapin çdo ndryshim në kohë dhe të përshtatin planin e 

trajtimit sipas nevojës. Zbulimi i hershëm shpesh nënkupton trajtim më pak agresiv, më pak 

komplikime dhe një cilësi jete më të mirë.  

 

Edhe kur kanceri i gjirit është përhapur në organe të 

tjera, ekzistojnë shumë mënyra trajtimi që mund të 

ndihmojnë në kontrollimin e sëmundjes dhe 

përmirësimin e cilësisë së jetës.  

Trajtimet përfshijnë: 

 Terapinë hormonale, që ndihmon në ngadalësimin e 

rritjes së qelizave kancerogjene të ndikuara nga 

hormonet. 

 Kimioterapia, që përdor barna për të shkatërruar 

qelizat kancerogjene. 

 Terapinë e synuar (targeted therapy), që ndikon 

direkt në tiparet specifike të qelizave kancerogjene. 

 Radioterapinë, që përdor rrezatim për të zvogëluar 

tumorin në zona të caktuara. 

 Mbështetjen e kujdesit paliativ, për të lehtësuar 

simptomat dhe për të përmirësuar cilësinë e jetës. 

Teuta Mehmeti ς Infermiere, trajnere e ZHVP-së 

 
 

 

Kanceri i gjirit mbetet një nga sëmundjet më të shpeshta tek gratë në mbarë botën dhe në shumë raste,         

diagnoza e hershme dhe parandalimi janë faktorë vendimtarë për uljen e vdekshmërisë.  

Infermieria luan një rol thelbësor në këtë proces, jo vetëm në ofrimin e kujdesit klinik, por edhe në edukimin  

shëndetësor, ndërgjegjësimin e komunitetit dhe mbështetjen emocionale të grave. 

Roli edukativ i infermierisë 

 
Një nga detyrat kryesore të infermierëve është edukimi i popullatës mbi rëndësinë e parandalimit.  
Ata informojnë gratë për: 
 

¶ Teknikat e vetëkontrollit të gjirit (breast self-exam), duke i udhëzuar si të kontrollojnë rregullisht gjirin 
për shenja të pazakonshme. 

¶ Rëndësinë e kontrolleve periodike mjekësore dhe mamografisë, sipas moshës dhe faktorëve të rrezikut. 

¶ Stil jetese të shëndetshme, si shmangia e duhanit, reduktimi i konsumit të alkoolit, aktiviteti fizik i 
rregullt dhe ushqyerja e ekuilibruar, të cilat ndikojnë në uljen e riskut për zhvillimin e kancerittë gjirit. 
 

 
 
Mbështetja psikologjike dhe emocionale 
Infermierët luajnë rol kyç në përballimin e ankthit që lidhet me frikën nga kanceri. Ata ofrojnë mbështetje 
emocionale, këshillim dhe krijojnë një mjedis besimi ku pacientet ndihen të lira të shprehin shqetësimet e tyre. 
Kjo është veçanërisht e rëndësishme për gratë që hezitojnë të bëjnë kontrolle preventive për shkak të frikës apo 
stigmatizimit. 
 

Zbatimi i programeve të parandalimit 
Infermierët kontribuojnë në organizimin dhe zbatimin e programeve kombëtare të skriningut për kancerin e gjirit. 
Ata janë shpesh lidhja kryesore ndërmjet institucioneve shëndetësore dhe komunitetit, duke identifikuar grupet 
në rrezik dhe duke i inkurajuar të përfshihen në kontrolle. 

   Promovimi i shëndetit në komunitet 
Përmes fushatave ndërgjegjësuese, trajnimeve dhe aktiviteteve komunitare, infermierët ndihmojnë në 
shpërndarjen e informacionit të saktë dhe luftojnë mitet që lidhen me kancerin e gjirit. Kjo ka ndikim të 
drejtpërdrejtë në rritjen e nivelit të vetëdijes dhe në uljen e diagnostikimit të vonuar. Ne trajneret e QT te QKMF-
së vazhdimisht cdo vit bëjmë aktivite vetëdijësuese në shkollaKanceri i gjirit mbetet një nga sëmundjet më të 
shpeshta tek gratë në mbarë botën, dhe në shumë raste, diagnoza e hershme dhe parandalimi janë faktorë 
vendimtarë për uljen e vdekshmërisë. Infermieria luan një rol thelbësor në këtë proces, jo vetëm në ofrimin e 
kujdesit klinik, por edhe në edukimin shëndetësor, ndërgjegjësimin e komunitetit dhe mbështetjen emocionale 
të grave. 
 

 


